
Dumagna la matura — ed ussa?

Suenter dudesch onns da scola finescha ina éra cun la matura. Ma co vinavant? Ir directamain a studegiar u far insatge cumplet
auter ch'ir a scola? La FMR ha dumanda plirs/as maturands/as tge plans ch'els/ellas han per il futur e sche quels én sa midads per-

via da la pandemia.

LAURA SCHUTZ/FMR

Luana Bearth da Cuira

(Scola chantunala grischuna):

«Jau ma sun decidida da far in onn intermediar
e suenter pli probabel ir a studegiar. Quai per il
motiv che jau na ma sun anc betg dal tut segira
tge che jau vi far ina giada professiunalmain. Ul-

Luana Bearth

tra da quai vuleva jau ina giada avair temp per
mai mezza, per far quai che jau vuleva gia adina
far ina giada. Il mument lavur jau en il kino a
Cuira, pli tard giess jau gugent sin viadi sche la
situaziun da corona lubescha. Jau n’hai betg ex-
num limpressiun d’avair manchentd insatge
pervia da la pandemia. Cler n'¢ ins betg usche li-
bers pervia da corona, ma jau crai ch'ins haja
mintgamai chatta bunas soluziuns, per exempel
per il viadi da matura, e fatg persuenter autras ex-
perientschas.»

Simona Beeli da Lohn (Scola chantunala
grischuna):

«Jauvom ala Scola auta da pedagogia a Cuira per
daventar scolasta da la primara. Jau lavur gugent

Simona Beeli

cun uffants pli pitschens ch’én motivads d’em-
prender. Ir en lester fiss eventualmain era sta
in'opziun per mai, pervia dala pandemia n’¢ quai
perd betg vegni en dumonda. Forsa sa datti insa-
cura pli tard la pussaivladad da far in onn inter-
mediar. Jau hai bain I'impressiun che bler ¢ cru-

da davent pervia da la pandemia, gist ussa cura
ch’ins ¢ daventa maioren ed avess dapli pussaiv-
ladads. Tuttina hai jau adina chatta bunas alter-
nativas co passentar il temp liber.»

Sabrina Venzin da Mustér (Gimnasi da la
claustra da Mustér):

«Atgnamain vuleva jau studegiar medischina, lu-
ra sun jau dentant vegnida casualmain attenta al
studi da scienzas da nutriment a la Scola politec-
nica federala a Turitg. Jau al chat interessant cun-

quai ch'il studi tracta differents roms en ina, sco
chemia, biologia e fisica. Jau vuleva directamain
cumenzar a studegiar per betg perder temp, per
cas ci'il studi na ma plaschess tuttina betg e per-
quai ch’ir sin viadi na fiss betg std il medem cun
corona. La sortida ma manca bain, ma jau chat
ck’ins sendisia a la situaziun. Jau ma sprov da re-
star positiva.»

Robin Holdener da Sagogn (Gimnasi da la
claustra da Mustér):

«Il mument fatsch jau in praticum tar «Cavigelli
Ingenieure AG a Glion. L hai jau la chaschun
da collavurar tar in project ch’e vegni realisa sin
incumbensa dal chantun. Il schaner cumenz jau
cun il servetsch militar, ch’¢ il motiv pertge che

jau fatg in onn tranteren. Latun 2022 vom jau a
la Scola politecnica federala a Turitg per studegi-
ar «cienzas da I'inschigneria relativas al spazb.

Quest studi correspunda era a mia lavur durant
il praticum: I va per analisar e planisar nos spazi
da viver. Corona r’ha betg influenza mes plans
dal futur, perd ils contacts socials. Cunzunt il su-
nar da cuminanza m’ha manca.»

Romedi Parolini da Scuol (Scola
chantunala grischuna):

«Jau sun gist en il servetsch militar sco infantarist.
Lemprim fatsch jau la scola da recrut fin il novem-
ber, suenter suonda il temp da militar en servetsch
lung. Jau frequent pia entir servetsch militar en
ina per esser suenter liber. Avant da cumenzar a
studegiar faschess jau gugent anc in praticum. Jau
ma pudess imaginar da studegiar insatge en direc-

ziun economia u inschigneria. Mes avegnir n'¢
betg sa mida pervia da la pandemia, jau sun den-
tant led che jau poss en il fratemp puspe ir a cha-
sala fin d’emna durant il servetsch militar.»

Till Luzio da Savognin (Scola chantunala
grischuna):

«Fin il november fatsch jau la scola da recrut. Per
mai era uss gist in bun temp da far il servetsch
militar per che quel saja frequent e per che jau
haja anc in zic temp da ponderar tge che jau vi
far il futur. Suenter il militar lavurass jau gugent
sco scolast d’aissa durant'enviern e giess suenter
sche pussaivel a viagiar. Areguard studegiar m’in-
teress jau il mument cunzunt per relaziuns inter-
naziunalas. Corona n’ha betg gi ina gronda influ-
enza pertutgant mes plans dal futur.»

